
BAT GARA, ELKARREKIN BIDE EGINEZ

|. HARRERA ETA AURKEZPENA

e Partaideei ondo etorria adierazoko deutsegu. Geure burua aurkeztuko dogu.

¢ Sinodo-sena ardaztzat dauan berbaldia: «Sinodo-seneko Eleizaren alde: alkartasuna,
partaidetza eta misinoa». Garizuma-aldian, geure alkarte-senean sakondu egin gura
dogu: «bat gara, alkarregaz bide eginez». Lehenengo berbaldia, alkartasuna
nabarmenduz.

e GARIZUMA-ALDIA: bizimoduz aldatzera, Jesusen
bizimoduaren antzekoa hartzera garoazan bidea da,
alkarregaz “paseatzeko”, alkarri zabaltzeko dei egiten
jaku. Eta aurrez aurre dogun bide hori, bihotz-barritzeko
bidea da, geure barrura begiratzeko bidea, alkartearen
(familia, lana, komunidadea) barrura begiratzeko bidea.

e Hogeta hamar minutuko berbaldia entzun/ikusiko dogu;
erdialdean, gogoeta-otoitz egiteko tartea izango da.

e Ondoren, bakarka lan egiteko astia izango dogu eta,
amaitzeko alkarrizketan jardungo dogu taldean.

j Il. OTOITZA, " IBILTARI |ZATEAREN POZA"

BIDERAKO JAIO GARA ETA HITZORDUA DOGU,
NAHIZ ETA NON ETA NOIZ EZ JAKIN EDO EZ EZAGUTU, ZUGAZ,
GEURE BURUAGAZ ETA BILA, GALDUTA EDO GOZATZEN DIHARDUEN IBILTAR] GUZTIAKAZ.

BIDERAKO JAIO GARA ETA GEURE BURUA EZAGUTZEN,
MAITE IZATEN ETA EGITEN AR] GARA, PAUSUZ PAUSU, BATZUETAN BAKARRIK,
BESTEETAN LAGUNDUTA, BET) GEURE BAITATIK ATERAZ,
ANAI- ARREBAK AURKITUZ, ETSAIAK EZ EZIK ADISKIDEAK EGINEZ.

BIDERAKO JAIO GARA ZU BIDEA ZARALAKO
ETA GU BILA ARI DIRAN ERROMESAK
ETA GURE HELMUGA, POZ ETA BAKEA ZU AURKITZEA DA
EDO BIDE EGITEN DIHARDUGUN BITARTEAN NAHITA TOPO EGITEA.

BIDERAKO JAIO GARA ETA ZU BIDELAGUN ZAITUGU,
AHOLKU EMONEZ, DE| EGINEZ,

BIDEA JAKINDURIAREN ESKOLA EGIN DAIGUN;
NEKEA ETA AKIDURA, BENETAKO OTOITZ;
ISILTASUNA, MAITEMINDUEN ALKARRIZKETA;
TXOKO ETA LEKU BAKOTXA, GURE SANTUTEGI,
ETA IBILALDIAK, BIZ) EMONKOR.

3. BERBALDIA GARIZUMA- ALDIRAKO

Cristina Inogesen berbaldia entzungo dogu.

=/

Cristina Inoges teologoa da eta Sinodorako Ohiko XIV. Batzar Nagusiko
Metodologia-batzordeko kidea.

Aukera bi doguz berbaldia entzuteko: bideoa irudiagaz edo audioa bakarrik:

Bata zein bestea, www.bizkeliza.org web orrialdetik jatsi daikegu. “Online” ikusi
daikegu batu gaitezan lokalean konexioa izan ezkero, edo aurretik jatsi daikeguz
(bideo edo audio euskarrian) ordenagailuan eta, ondoren erreproduzitu, nahiz eta
internetera konexiorik ez izan. Kasu bietan, webean “bideoa jatsi/audioa jatsi”
botoia sakatzean, “jatsi” aukera dogu eta ekipoan gordetzen da.

j 4. BAKARKA HAUSNARTZEKO ETA TALDEAN ALKARRIZKETAN JARDUTEKO GAIAK

Galderez baliatuz, bakarka hausnarketa egiteko astia emongo deutsegu eta ondoren
taldean alkarrizketan jardun eta ideiak batera jarriko ditugu.

l. zatia. Lukas 15, 11-32 ebanjelioko pasartea (Aita Onaren parabola) irakurri
eta gogoeta egin, 22. txatalean arreta jarriz:

"AITAK, OSTERA, ESAN EUTSEN MORROIEI: ** ATARA BEHINGOAN SOINEKORIK EDERRENA ETA JANTZ)
EGIOZUE; IPIN] ERAZTUNA ESKUAN ETA JANTZ) OINETAKOAK "

Seme nagusiak zalantzan jarten dau aitak semeagaz eta semeak aitagaz dauan
alkartasuna. Galdetu deiogun geure buruari:

e Zelan gainditu daikegu Jainkoaren logika, geurea ez dan logika, ez
onartzeko joera?
¢ Alkartasunaren ze bizipen dogu?

Alkartasunaren hiru osagaiak: soinekoa, eraztuna, oinetakoak, Pazkorako
bideari ekiteko dei dira. Galdetu deiogun geure buruari ...

e Eta nik, zelan eragiten dot alkartasuna?
e Zelan bizi dot nire ahultasuna, nire anai-arreben, sendiaren,
ahultasuna, Eleizaren, nire alkartearen ahultasuna?

Il. zatia. Pedro eta Maria Magdalena “Pedrok ez dau Jesusen parkamena
sentitzen (...) ez dau bere burua parkatzen” (hilobi hutsa). “Maria Magdalena
maitatua eta parkatua sentitzen da”; holan, bidera joten dau itxaropenetik
nahiz eta ilun egon (hilobia zabalik).

Geure buruari galdetuko deutsagu ...

e Batez be, zeinekin gatoz bat? Hutsik dagoan hilobiaren aurrean zain
geratzen dan Pedrogaz ala hilobia zabalik dagoala ikusita urratsa
emon, abian jarri eta iragartea doan Maria Magdalenagaz.

e /e sentipen eragin deusku?

e Ze itzi beharko geunke bideari ekiteko? (norberak eta alkartean).

5. ESKER ONA ETA AMAIERA

e Esker ona adierazoko deutsegu partaideei.

e Pazkora garoazan Garizuma-aldian paseatzen, “alkarregaz bide egiten”
jarraitzeko dei egingo deutsegu. Gogoeta eta otoitzari etxean jarraipena emon
deikiegu.

e Eskerrak emongo deutsaguz Jainkoari batzarragaitik eta “Seme xahutzailearen
letania alkartze egunez” (laburpena)

=/

GIZA AIENEAK ENTZUTEN DITUANEAN,
ARRISKUEZ OHARTU BARIK 0SO- OSORIK EMOTEN DAN BIHOTZ EROAZ MAITE NOZU.

ZEHARKATZEN, BILUZTEN ETA, OREKAZ,
LEHEN PARADISURA ETA AGINDUTAKO LURRERA NAROEN BEGIEZ MAITE NOZU.

IRRIKATUTAKO BIZI, BET) BARRI, EDER ETA, ALD| BEREAN,
BABESGABEA EMOTEN ETA JAGOTEN DABEN
ZURE ERRAI SAMUR ETA BEROAKAZ MAITE NOZU.

EGUNSENTIAN MAITE NOZU, TXIOTXIO ETA DANTZEN ARTEAN,
ATSEDEN HARTU ETA BIDE BARRIEN BILA DIHARDUENAREN
INDAR, MAITE-SU ETA FEREKAZ.

ETA ILUNTZEAN, NEKATUTA ETA JA ISILEAN,
AZKENALDIAN BAINO ESTUAGO BESARKATZEN NOZU,
ZURE MAITASUNA HOLAKOA DALAKO ETA MAITATZEN BAINO EZ DAKIALAKO.

HOLANTXE MAITE NOZU,
ETA HAMAIKA ALDIZ SENTITZEN DOT ZURE MAITASUNA,
NIRE AURPEGIAN, NIRE BURUAN, NIRE SABELEAN, NIRE BIHOTZEAN...
NEURE |ZATE 0SOAN!

HORREGAITIK, ZURE JOKAERAK EZ NAU HARRIT ZEN:
NIRE ITZULERA IRRIKATZEN DOZU NIRE JBILERAK KONTUAN HARTU BARIK,
ZERUMUGA BEGIZTATZEN DOZU TALAIATIK,
URRUNEAN IKUSTEN NOZU, BESTE INORK BAINO LEHEN,
ERRAIAK SAMURT ZEN JATZUZ,
ARINEKETAN ATARATEN ZARA NIRE BILA,
GOGOR BESARKATU ETA LAZTANEZ BETETEN NOZU...
ETA EZ NAU ZURE ERAZTUN, SOINEKO ETA OTORDUAK BE HARRITZEN,
EZ NAZ HARRITZEN BARRIRO SEME-ALABA LEZ HARTU GURA NOZULAKO,
IZAN BE, EZ DEUTSAZU AITA IZATEARI UKO EGIN GURA.

"BIDEKURUTZE ETA TOPAKETAK" FLORENTINO ULIBARRIREN IDAZKIAK

